
1. (B – 2). Normurod Norqobilov hayoti va ijodiga oid ma’lumot berilgan qatorni aniqlang.  

A) Farg‘ona shahrida oddiy xizmatchi oilasida tug‘ildi. Juda erta, o‘n bir yoshida otasidan 

ayrilgach, bolalar uyida tarbiyalanishga majbur bo‘ldi. 

B) Yoshligidan otasi bilan birga baliq oviga borar, otasi unga qarmoq sovg‘a qilgan kundan 

boshlab baliq ovi uning eng sevimli mashg‘ulotlaridan biriga aylangandi. 

C) Adibning eslashicha, bolalik davrida “kitob topish qiyin bo‘lgan, topilganini ham birpasda 

o‘qib tashlashgan”.  

D) Vatanimizdagi ayrim mashhur inshootlarning qurilishi tarixi, mashaqqatlari, 

millatimizning buyuk siymolari haqida hikoya qiluvchi qissa yozgan.  

 

2. (B – 2). Ushbu she’riy parcha muallifi va she’r nomi to‘g‘ri ko‘rsatilgan javobni aniqlang. 

Atay borib ko‘rdim ertasi kuni. 

Go‘yo – chol, yonboshlab yotardi behol. 

Tagida egilib, go‘yoki uni 

Suyab turar edi zaif bir nihol. 

A) Asqad Muxtorning “Oliy butunlik” she’ri 

B) Zulfiyaning “Daraxt” she’ri 

C) Muhammad Ochilning “Lobo” balladasi 

D) Asqad Muxtorning “Nihol” she’ri 

 

3. (B – 2). Ernest Seton-Tompson  hayoti va ijodiga oid ma’lumot berilgan qatorni aniqlang. 

A)  Jahon adabiyotining mashhur vakillaridan biri bo‘lgan adib AQSHning Illinoys shtatida 

shifokor oilasida tug‘ilgan. 

B) Yozuvchining “Alvido, qurol” , “Yomg‘irda qolgan mushuk” va yana ko‘plab asarlari 

o‘zbek tiliga o‘girilgan. 

C)  U asos solgan “Amerika skautlari” dasturi bolalar va o‘smirlarni tabiat bilan tanishtirishga 

katta hissa qo‘shdi. 

D) Adib o‘zining mashhur asari haqida shunday deydi: “Men oddiy baliq, oddiy dengiz, oddiy 

baliqchi va oddiy bola haqida yozdim”.  

 

4. (Q – 2,4). Berilgan she’riy parcha haqida to‘g‘ri hukm berilgan qatorni aniqlang.   

Xuddi yosh barglari shivirlar sekin: 

“Kiftimga tashlayver keksa gavdangni”. 

Bu gap bir cho‘pchakka o‘xshaydi, lekin 

Ishongisi kelar odamning... 

A) Muhammad Ochilning “Bo‘ri haqida ballada yoxud Loboning muhabbati” asaridan 

olingan parchada ovchining qayg‘usi aks etgan. 

B) Parcha Zulfiyaning “Bahor keldi seni so‘roqlab” she’ridan olingan bo‘lib, farzandlarning 

onaga bo‘lgan muhabbati aks etgan. 

C) Parcha Zulfiyaning “Shu kunlarda bahorga zorman” she’ridan olingan, o‘xshatish badiiy 

san’ati qo‘llangan. 

D) Asqad Muxtorning “Nihol” she’ridan olingan ushbu parchada antiteza san’ati qo‘llangan. 

 

5. ( Q – 2,4).  “Oqbo‘yin” qissasi voqealari haqida berilgan to‘g‘ri hukmni aniqlang.  

A)  Karim podachi Mallani o‘zi bilan olib ketish uchun kuchukning  egasi, Sodiq akaga, ikki 

bosh qo‘y beradi. 10

B) Karim podachi o‘zi asrab olgan itlardan biri Yoldordan qo‘rqqani uchun jahl ustida otib 

o‘ldiradi. 

C) Rasul yaralangan Oqto‘shni davolash uchun mol do‘xtiri Salom pakananing oldiga olib 

boradi. 

D) Oqbo‘yin Malla va Oqto‘shning qasosini olish uchun bo‘lib o‘tgan  hayot-mamot jangida 

To‘rtko‘zni  yengadi.   

 

6. (Q – 2,4). “Oqbo‘yin” qissasi qahramoni Karim obrazi yuzasidan bildirilgan to‘g‘ri hukmni 

aniqlang. 

A) Qishda bir chaksa qorni birovga ravo koʻrmaydigan, eng yaqin qo‘shnisiga kuchuk 

bolasini berishni xohlamagan obraz. 

B) Sinchi, itni farqlay biladi. Umri fermada oʻtgan, itni ishqibozlik uchun emas, zarurat 

yuzasidan asraydigan odam.  

C) Farzandsizligi tufayli bor mehrini kuchuklarni davolash, parvarishlashga bag‘ishlagan 

cho‘pon yigit. 

D) Mamlakat va millat kelajagi uchun mardona kurashgan, oxir-oqibat jang maydonida halok 

bo‘lgan podachi. 

 

7. (Q – 2,4 ). Normurod Norqobilovning “Oqbo‘yin” asari yuzasidan bildirilgan to‘g‘ri 

hukmni aniqlang. 

1. “Norg‘ul bir odam – egnida yag‘iri chiqqan paxtalik, oyoqlarini 

kerib turardi. Undan go‘ng, pichan, silos va yana allambalolarning 

hidi anqirdi”. 

2. “Inisi Oqbo‘yinga yoqmaydi, o‘lgudek yaltoq, ko‘ringan qoraga 

suykaladi”. 

3. “Tavba, it molmidiki, do‘xtir ko‘rsa. Shu Salomniyam yosh 

bola fe’li bor-a”. 

4. “U ikki ishyoqmas o‘g‘lini piyoz o‘toqqa qo‘yib, o‘zi kartoshka 

chopayotgan ekan”. 

a) Salom do‘xtir;  

b) Malla;  

c) Oqto‘sh;  

d) Karim podachi;  

e) Kimsan xola;  

f) Rasul;  

g) Sodiq aka;  

h) Oqbo‘yin. 

A) 1-d, 2-c, 3-e, 4-a  

B) 1-d, 2-b, 3-g, 4-d 

C) 1-a, 2-b, 3-g, 4-d 

D) 1-g, 2-c, 3-d, 4-a 

 

8. (Q – 2,4). Zulfiyaning  “Sog‘inib” she’ri tahlili berilgan javobni aniqlang.  

A) Ijodkor yurtining jamolini tasvirlar ekan, Vatanini “Mangu yorug‘ maskanim manim” deya 

e’tirof etadi. 

B) Odam bolasi ikki dunyo orasida muallaq qolmaslikni istasa, Yerga – o‘zi singari odamlarga 

va Osmonga – o‘zini yaratgan qudratga suyanmog‘i lozimligi bayon qilingan. 

C) O‘zga yurtlarga ketib, Vataniga qaytib kelolmagan ajdodlarimizning sog‘inchlari tasviri 

bayon etilgan.  

D) Ushbu sheʼrda ijodkor  tushkunlik kayfiyatidan, sogʻinch azobidan qutilish haqida fikr 

yuritar ekan, “Kuz singari za’far ruxsorman” misralarini keltiradi. 

 

9. (Q – 2,4). Asqad Muxtor “Oliy butunlik” she’ri tahlili berilgan qatorni aniqlang. 

A) Shoir o‘z yurtiga bostirib kirgan mo‘g‘ul bosqinchilarini o‘tloqlarni egallab olgan 

ninachilarga o‘xshatgani aks etgan. 

B) Yer, suv, osmon va quyoshni oliy butunlik deya atagan shoir, tabiatning mo‘jizalaridan lol 

qolishini bayon etadi.  

C) Ona tabiat inson uchun bir vaqtning o‘zida ham erkinlik va ham tutqunlik bo‘lishi 

mumkinligini ifodalagan shoir naykamalak gullarni o‘zining hislariga o‘xshatadi. 

D) She’rda kindik qon to‘kilgan joyni, Vatanni, himoya qilish har bir kishining muqaddas 

burchi ekanligi ifodalangan. 

 

10. (Q – 2,4). “Lobo” asari yuzasidan bildirilgan to‘g‘ri hukmni aniqlang. 

A) Kulrang bo‘ri ov vaqtida Lobodan oldin g‘unojinga hamla qilganligi uchun to‘da 

qoidalariga amal qilmaslikda ayblanib, quvg‘in qilinadi. 

B) Meksikaliklar o‘ta go‘zal, oppoq tanli bo‘rini Loboning jufti haloli deya o‘ylab, Blanka 

deb ataydi. 

C) Loboning uyi odamlar tomonidan dinamit bilan portlatilgandan so‘ng bo‘rilar qasos olish 

uchun qoramollarga hujum qiladi.  

D) Ferma egasi Jo Kalon bo‘rilardan qo‘rqqan sevimli kuchugini jahl ustida otib  o‘ldirib 

qo‘yadi. 

 

11. (Q – 2,4). Berilgan parcha yuzasidan bildirilgan to‘g‘ri hukmni toping. 

“Intiqom tuyg‘usi vujudini shu qadar zabt etgan ediki, pastak eshikning qiya ochilganini 

ko‘rsa-da, e’tibor bermadi.”. 

A) Parchada  Normurod Norqobilovning “Oqbo‘yin” asaridagi  it holati o‘z aksini topgan 

bo‘lib, ajratib ko‘rsatilgan so‘zning ma’nosi: “qasos”.  

B) Parcha Ernest Seton-Tompsonning  “Lobo” asaridan olingan bo‘lib, ajratib ko‘rsatilgan 

so‘zning ma’nosi: “muhabbat”. 

C) Parcha Ernest Hemingueyning  “Chol va dengiz” qissasidan olingan bo‘lib itning insonga 

vafosi, sadoqati haqida. Ajratib ko‘rsatilgan so‘z  ma’nosi: “sardor, yetakchi”. 

D) Parcha Normurod Norqobilovning “Oqto‘sh” asaridan olingan bo‘lib, matnda ajratib 

ko‘rsatilgan so‘zning ma’nosi: “intiq kutilgan”. 

 

12. (Q – 2,4). Ernest Seton-Tompsonning “Lobo” asaridan keltirilgan badiiy parcha(lar)ni 

aniqlang. 

1. “Biroq Yoldor qolib, qopqonga ferma tevaragida aylanib yuradigan daydi eshaklardan biri 

tushdi. Etni dorilab, yo‘lga tashladi. Yoldor emas, iti zaharlanib o‘ldi. Keyingi asragan iti esa 

g‘oyat keraksiz chiqdi”. 

2. “U ikki kecha-yu ikki kunduz qopqonda yotaverib, holdan toydi. Shunday bo‘lsa-da, men 

yaqin borishim bilan junlari hurpayib, o‘rnidan sapchib turdi, so‘nggi bor dara qoyalarini zir 

titratib, baland, uzib-uzib uvullab, galasini yordamga chaqirdi”. 

3. “Noyabrning o‘rtalari edi. Lekin hali sovuq tushmagan, kunlar ilk kuzdagiday iliq, 

daraxtlarning tagi xazondan gilam to‘shalganday qip-qizil, yalang‘och bog‘lar allaqanday 

ma’yus va sokin tuyuladi...” 

4. “Har bir jonli mavjudot – bebaho xazina, uni yo‘q qilishga, bolalarimizni bu xazinadan 

bebahra qoldirishga haqqimiz yo‘q”. 

A) 2, 4 

B) 1, 2, 3 

C) faqat 2 

D) 1, 4 

 

13. (Q – 2,4). “Chol va dengiz” qissasi  yuzasidan bildirilgan NOto‘g‘ri hukmni aniqlang. 

A) Ochlikdan qiynalgan chol uyga qaytgach ham qotgan nonlarni zaxiraga yig‘ish odatidan 

voz kecholmaydi.  

B) Cholning tushlariga arslonlar, dengiz cho‘chqalari va qishloqda o‘z karavotida yotgani 

kiradi. 10

C) Butun kuchi va zakovatini ishga solgan holda chol baliq bilan uch kun olishadi va uni 

tutishga muvaffaq boʻladi. 

D) Baliqchi cholning barcha harakatlari zoye ketadi – baliqni akulalar yeb qo‘yadi va undan 

faqat ustuxon qoladi. 

 

14. (M – 5). Yer issiq, yer yumshoq, o‘zim ham yerdan,  

U ko‘rinmas menga bir marrasimon.  

Yo‘q, men abadiyman. Menga o‘lim yo‘q.  

Tirik tabiatning bir zarrasiman..  

Ushbu she’riy parcha mazmuniga mos mulohazalarni aniqlang. 

1. Shoir o‘zining yer bilan bog‘liqligini, tabiatning bir qismi ekanligini anglaydi, shuningdek, 

o‘limning uni yakunlamasligini ta’kidlaydi. 

2. Yer inson uchun nafaqat jismoniy, balki ruhiy-madaniy manba hisoblanadi, shuning uchun 

u “ko‘rinmas marrasimon” — ya’ni chegarasiz, ko‘rinsa ham ko‘rinmasdir. 

3. Shoir o‘limdan qo‘rqadi va o‘zining umrining nihoyasini tasavvur qila olmaydi. 

4. Shoir o‘zini “tirik tabiatning bir zarrasiman” deb atashi orqali insonning kichik bo‘lsa-da, 

tabiiy jarayonlarda davomiyligi va hayotning ajralmas qismi ekanligini ifodalaydi. 

5. Inson yer bilan hech qanday aloqaga ega emas va u o‘zini yer bilan bog‘lamaydi. 

6. Shoir o‘zining kichikligini tan olmaydi va o‘zini ulug‘ va alohida inson deb hisoblaydi. 

A) 1, 5, 6 

B) 2, 3, 4 

C) 1, 2, 4 

D) 3, 5, 6 

 

15. (M – 5). Berilgan parcha yuzasidan bildirilgan NOto‘g‘ri mulohazani aniqlang. 

“Okean saxiy va goʻzal, ammo u goho toʻsatdan shunday shafqatsiz boʻlib ketadiki, uning 

ustida oziq ilinjida charx urib, shoʻngʻib, ojiz va mungli ovoz bilan bir-birlariga joʻr boʻlib 

uchgan bu qushlar unga nisbatan benihoya zaif va moʻrt koʻrinadi”, deb oʻylardi... U har 

doim dengizni unga muhabbat qoʻygan hamma kishilar kabi xayolida ispanchasiga “la mar” 

deb atardi”.  

A) Okean chindan ham goʻzal, uning goʻzalligi sokinligida, cheksizligida, balki, 

erkinligidadir degan fikr aks etgan. 

B) Okeanga, umuman tabiatga notoʻgʻri munosabat boʻlganda, u ham oʻz kuchini koʻrsatadi 

va uning qasosidan hech kim qutula olmaydi degan fikr ifodalangan. 

C) Okeandan insonlar, shu bilan birga boshqa mavjudotlar ham qancha istashsa shuncha 

foydalanishlari mumkin, shuning uchun saxiy deb atalmoqda. 

D) Bugungi kunda dunyo okeanlariga insonlar tomonidan ko‘plab chiqindilarning tashlanishi 

oqibatida ekologiya buzilayotgani ifodalangan. 

